
Eochaidh O hEéghusa .cc.

1 lonmholta malairt bhisigh:
tarraidh sinde 'san amsa
iomlaoid go suarrach sona,
do-chuaidh a sochar dhamhsa.

2 Do thréig sind sreatha caola
foirceadal bhfaobhrach ffrithir
ar short gnathach grés robhog,
is md as a moltar sinde.

3 Le dorchacht na ngrés snoighthe
do bhinnse ag tuilliodh graine:

fa hi ughachta mhorain

nar dhiol réghraidh ar ndainne.

4 Maithim, giodh mér an sonas
énbhonn feasda da thoradh

ma théid énrand gan tuigse

dom dhansa 6 dhuine ar domhan.

5 Dan bog ar bhél na slighiodh,
ds é anois siorthior oraind,
cuirfeadsa dhiom na fiacha

go ccead d’iarla Chlann gConaill.

6 Mo gheallsa ar bhuga ar mhaoile
ni bhérdaois daoithe an bheatha:
do-chuaidh mé, maith an tuicsi,

le cach fa uisge an cheatha.

7 Do thréig mé - ga mé sonas?
mo shlighthe docra diamhra:
dé ccluine cuid dar ndainne,
beanfaidh gaire as an iarla.

8 D’eagla mo chora as garda
6n mhéid da ttarras loise,
ditltaimse flaith é gConaill
do dhol oraind a ccoisde.

9 Is iomdha tré dhan bhfallsa
[&n dom annsacht a mbliadhna:
do thuillfinn tuilleadh ceana



muna bheith eagla an iarla.

10 Mac Aodha, aigneadh fosaidh,
fear ler robhog ar ccruaidhne,

ni cas ddinn dénamh tapaidh,

6 tharla a Saxaibh uainne.

11 Beag nach brisiodh mo chroidhe
gach dan roimhe da gcumainn:

is moér an t-adhbhor slainte

an nés so tainig chugainn.

12 Da lochtaighe triath Bearnais
énrand da ndealbhthor linde
budh iomdha ag cor 'na aghaidh -
ionmholta malairt bhisigh.



